
1 Imyunisasyon — ang 
pinakasiguradong paraan 
para mapangalagaan  
ang kalusugan ng  
iyong sanggol 
Ang iyong sanggol ay karapat-dapat sa pinakamabuting 
kalusugan at kasali dito ang proteksyon mula sa 13 mga 
sakit na maaring maiwasan sa pamamagitan ng bakuna. 
Tinutulungan mong protektahan ang iyong anak hindi 
lamang sa unang pagkakataon, ngunit tuwing pinananatili 
mong nasa oras ang imyunisasyon ng iyong anak.

Ang imyunisasyon ay nakapagligtas na ng mas maraming 
mga sanggol at mga bata nang higit sa anumang pa-
mamagitang pangmedikal nitong nakaraang 50 taon. 

Ito ay hindi delikado, ito ay simple — at ito ay  
gumagana! 

ImyunIsasyon? mga InIksyon? 
mga Bakuna? mga karayom? 
Maraming mga tawag na nangangahulugan ng pare-
hong bagay. 

Maaaring narinig mo ang mga tao na nag-uusap ng tunkol sa 
“pagpapa-iniksyon” para sa kanilang sanggol, “pagpapaba-
kuna” o “imyunisasyon”. 

Ang mga salitang ito ay nangangahulugan ng parehong bagay.

Hindi mahalaga kung anong tawag ang gamitin mo, ang 
pinakamahalaga ay ang makatanggap ang anak mo ng  
proteksyong ito.

Paano nakakatulong ang imyunisasyon sa  
aking sanggol? 
Ang sistema ng panlaban (immune system) ng iyong sanggol ay ang bahagi ng 
kanyang katawan na nagpoprotekta sa kanya mula sa mga mikrobyo. Ito ay isang 
ispesyal na network na laging nagtatrabaho upang malabanan ang mga sakit. 

Araw-araw, ang iyong sanggol ay nakalantad sa libu-libong mga mikrobyo: sa bahay, 
sa daycare at sa tindahan ng groseri. Maging ang isang matamis na halik mula sa 
kapatid na lalaki o babae ay maaaring maging puno ng mga mikrobyo. Buti na lang, 
karamihan sa mga mikrobyong ito ay madaling pamahalaan ng sistema ng panlaban 
ng iyong sanggol at hindi nakasasama. Bagamat kung minsan, ang iyong sanggol ay 
makakatatagpo ng isang mikrobyo na maaaring maging sanhi ng kanyang labis na 
pagkakasakit.

Katulad ng pangangailangan na matutong kumain na mag-isa ang lumalaking mga 
sanggol, ang kanilang mga sistema ng panlaban ay kinakailangan ring matuto 
na makakilala at makalaban sa mga sakit. At gaya rin na ang iyong sanggol ay 
nangangailangan sa iyo na pakainin siya, ang kanyang sistema ng panlaban ay 
nangangailangan sa iyo upang tulungan siyang lumaban sa mga malubhang mga sakit.

Dito pumapasok ang iyong papel sa imyunisasyon.

Kapag dinala mo ang iyong sanggol para mabigyan ng proteksyon, ikaw ay 
tumutulong na bigyan siya ng ekstrang panlaban at proteksyon para malabanan ang 
mga sakit na maaaring maiwasan sa pamamagitan ng bakuna at manatiling malusog.

 

NALALAMAN MO BA?  
Ang salitang ‘immunization’ (‘imyunisasyon’) ay nagmula sa 
salitang ‘immune’ (‘hindi tinatalaban’) – na nangangahulugang 
proteksyon mula sa sakit.

Protektahan ang  
iyong anak mula sa  
13 malalang mga sakit  
Kapag binigyan mo ng proteksyon ang iyong sanggol, 
pinoprotektahan mo siya mula sa 13 mga sakit na maaar-
ing maiwasan sa pamamagitan ng bakuna. Ang mga sakit 
na ito ay maaring maging napakaseryoso kaya ang ilang 
mga bata ay namamatay dahil sa mga ito. 

Halos ang lahat sa kanila ay kumakalat ng napakabilis  
mula sa bawat tao, kadalasan sa pamamagitan ng  
pag-ubo at paghatsing. Ang imyunisasyon sa iyong  
sanggol ng nasa oras ay nagbibigay sa kanya ng 
pangangalaga na kinakailangan niya upang manatiling 
malusog. 

anong mga sakit ang naiiwasan sa  
imyunisasyon?
Ang imyunisasyon sa iyong sanggol ay makapag-iiwas sa kanya mula 
sa pagkuha nitong 13 mga sakit na maaaring maiwasan sa pamamagitan 
ng bakuna. Ang karamihan sa mga ito ay bihira na sa Canada dahil sa 
imyunisasyon — at iyon ay isang mabuting bagay. 

 1. ang Dipterya ay maaaring maging sanhi ng seryosong mga problema 
sa paghinga ng iyong anak. Ang Dipterya ay maaaring makapinsala sa 
puso at sistema ng nerbiyos ng iyong anak at maaaring maging sanhi ng 
pagkalumpo. 

2. ang Tetanus ay isang sakit na iniisip ng karamihan ng mga tao kapag 
sila ay nakatapak ng may kalawang na pako. Ang Tetanus ay matatagpuan 
rin sa dumi, sa abono at sa dumi ng tao. Kung makaabot ang tetanus sa 
isang bukas na hiwa sa iyong sanggol, maaari itong maging sanhi ng mga 
pulikat sa laman, mga kumbulsyon at kamatayan. 

3. ang Pertusis (Tosperina) ay maaaring mauwi sa malalang pag-
ubo (malakas na pag-ubo), pagkasakal, tosperina at pagsusuka. Ito ay 
maaaring tumagal ng ilang mga linggo o mga buwan, at maari ring maging 
sanhi ng pagkamatay. Ito ay lubhang mapanganib kung ang iyong sanggol 
ay wala pang anim na buwan. 

4. ang Polyo ay umaatake sa sistema ng nerbiyos ng iyong anak at 
maaaring makalumpo ng laman o maging sanhi ng pagkamatay. 

5. Ang Haemophilus na trangkaso tipo b (Hib) ay maaaring 
maging sanhi ng meningitis— isang impeksyon sa lining sa paligid 
ng utak ng galugod at sa utak ng iyong anak. Maaari rin itong maging 
sanhi ng pulmonya, pamamaga sa likod ng lalamunan, pagkabingi at 
pagkamatay. 

6.  ang Tigdas ay maaaring maging sanhi ng isang pantal, mataas na 
lagnat, pag-ubo, sipon at pagluluha ng mata na maaring tumagal nang 
mula sa 1-2 mga linggo. Ang tigdas ay maaari ring maging dahilan ng 
pulmonya, mga kumbulsyon, pagkabingi, pagkapinsala  
sa utak at kamatayan. 

7. ang mga Beke ay maaaring maging sanhi ng lagnat, pananakit ng ulo, at 
pamamaga, masasakit na pisngi at leeg. Maaari itong makabingi sa iyong anak at 
maging sanhi ng meningitis. Sa bihirang mga kaso, ang mga beke ay maaaring 
makaapekto sa panghinaharap sa kakayahan na magkaroon ng anak. 

8. ang rubela (german measles) ay maaaring maging sanhi ng lagnat at 
pamamantal, na kadalasang tumatagal nang kulang sa isang linggo. Ito ay talagang 
malala para sa mga hindi pa pinanganganak na mga sanggol. Kung ang isang babaeng 
buntis na walang proteksyon laban sa rubella ay magkaroon ng kontak sa sakit na ito 
sa maaagang bahagi ng kanyang pagbubuntis, maaari siyang makunan. Pagkatapos na 
malantad sa rubela, ang sanggol ay maaaring ipanganak na bingi, bulag, o may pinsala 
sa puso o utak. Bago ka magbuntis, magtanong sa iyong doktor 
kung kinakailangan mo ng isang iniksyon para sa rubela. 

9. ang Varicella (Bulutong-tubig) ay maaaring maging sanhi ng sinat at isang 
makating pantal o mga paltos na naglalangib. Sa ilang mga bata, ang bulutong-tubig 
ay maaaring maging sanhi ng malalang mga impeksyon sa balat (tulad ng sakit na 
kumakain ng laman), mga peklat, pulmonya, pinsala sa utak o kamatayan. 

10. ang Hepatitis B ay nakakaapekto sa at minsan ay maaaring maging sanhi ng 
kanser sa atay o iba pang mga malalang problema para sa iyong anak. Depende sa 
kung saan kayo nakatira, ang bakuna para sa hepatitis B ay ibinibigay sa kamusmusan 
o di kaya sa pagitan ng ika- 9 at 12 taong gulang bilang bahagi ng programa ng 
imyunisasyon ng paaralan.

11. ang Pneumococcal na sakit ay maaaring maging sanhi ng pneumococcal 
meningitis, pulmonya, impeksyon sa tenga at dugo. Maaari itong maging sanhi ng 
pagkabingi ng iyong anak at ng pinsala sa utak.

12. ang meningococcal na sakit ay maaaring maging sanhi ng 
meningitis — isang impeksyon sa lining ng utak ng galugod at ng utak — o isang 
impeksyon sa dugo. Ang mga bata ay maaaring mamatay sa meningitis.

13. Trangkaso (ang Trangkaso) ay isang pangkaraniwang impeksiyong pang-
respiratoryo na nagsisimula sa ilong at lalamunan ng iyong anak. Ang trangkaso ay 
maaaring maging seryoso — lalo na para sa mga sanggol at maliliit na mga bata. Kung 
ang iyong anak ay may mga kumplikasyon ng trangkaso, siya ay maaaring magkaroon 
ng paghihirap sa paghinga o maaaring magkaroon ng pulmonya. Ang pamanahong 
pagbabakuna para sa trangkaso ay kinakailangan bawat taon. 

kung ang mga tao ay bahagya nang nakakakuha 
ng ganitong mga sakit, bakit kailangan ng aking 
sanggol na mabigyan ng proteksyon?

Noong nakaraang 50 taon, maraming mga bata ang nagdusa mula sa seryosong mga 
sakit — at maraming namatay. Ngayon, tayo ay mapapalad. Sapagkat ang karamihan sa 
mga bata ay nabigyan ng proteksyon, ang karamihan sa mga sakit na ito ay halos nawala 
na — ngunit hindi pa lubos.

Kung ang mga bata ay hihintuang bigyan ng proteksyon, ang mga sakit na ito ay magiging 
karaniwang muli. Ito ay nangyari na sa ibang mga bansa. Kapag binigyan mo ng proteksyon 
ang iyong anak, ikaw ay tumutulong na makontrol ang mga sakit  
na ito — para sa mabuti.

 NALALAMAN MO BA?  
Sa pamamagitan ng hindi pagbibigay ng imyunisasyon sa 
iyong sanggol, ginagawa mo siyang 100% mahina laban 
sa seryosong mga sakit na maaaring maiwasan sa 
pamamagitan ng bakuna.

ang mga bakuna ay 
hindi delikado 
Ang mga bakuna ay hindi delikado, may malaking mga 
benepisyo sa kalusugan ng iyong sanggol — sa kanyang 
buong buhay.

ano ang bakuna? 
Ang bakuna ay ang gamot na nasa karayom nang ang iyong sanggol ay 
binigyan ng imyunisasyon. Ito ay gawa sa pinatay o pinahinang mikrobyo 
na tumutulong sa sistema ng panlaban ng iyong sanggol upang matutong 
protektahan ang sarili nito. Ang bakuna ay nagpoprotekta sa iyong sanggol 
upang hindi magkasakit mula sa tunay na sakit.

Paano ito nagtatrabaho upang  
maprotektahan ang aking anak? 
Ang pinatay o pinahinang mga mikrobyo sa bakuna na nakapagpapasimula 
sa sistema ng panlaban ng iyong sanggol na gumawa ng dalawang 
mahahalagang mga kagamitan upang mapaglabanan ang sakit na iyon 
sa hinaharap: mga antibody at isang kapaki-pakinabang na alaala ng 
panlaban (immune memory) ng sakit. 

Ang parehong instrumento ay tumutulong sa katawan ng iyong anak upang 
kilalanin ang mikrobyo at mapaglabanan ang mga sakit na maaaring iwasan 
sa pamamagitan ng bakuna kapag sila ay nalantad sa mga ito. 

Karamihan ng mga bata ay lubos na protektado sa pamamagitan 
ng imyunisasyon. Nangangahulugan ito na sila ay hindi kailanman 
makakakuha ng sakit. Ang ilang mga bata ay nakakakuha ng parsyal na 
proteksyon mula sa imyunisasyon. Ito ay nangangahulugan na maaari 
silang magkaroon ng malumanay na mga sintomas kung sila ay malantad 
sa sakit, ngunit walang malubhang mga kumplikasyon.

Paano ako makakasiguro na hindi  
delikado ang mga bakuna? 
Ang mga bakuna ay patuloy na minomonitor at sinusubukan sa buong 
mundo at sa Canada bago sila aprubahan para gamitin. Ang Canada ay 
may maraming mga sistema na nasa lugar para bantayan ang anumang 
mga ulat ukol sa hindi pangkaraniwang ibang mga epekto na nangyayari 
pagkatapos ng imyunisasyon. 

Ang malubhang mga reaksyon mula sa bakuna ay napakadalang at iniuulat 
kaagad sa Public Health Agency ng Canada upang kaagad na maayos ang 
anumang mga problema dito. Ang resulta ay ang ating kasalukuyang mga 
bakuna na epektibo at sigurado. Ang mga bakuna ay mas sigurado kaysa 
sa 13 mga sakit na maaaring maiwasan sa pamamagitan ng bakuna. 

maaari bang makapagpasakit ang bakuna  
sa aking sanggol? 
Hindi. Ang mga bakuna sa katunayan ay nagpapalakas sa sistema ng panlaban 
ng iyong sanggol sa pamamagitan ng pagtuturo dito kung paano kikilalanin at 
paglabanan ang impeksyon. Ang natural na sistema ng panlaban ng iyong sanggol 
ay walang problema na harapin at sirain ang mahina o patay na mikrobyo sa bakuna. 
Maaari syang magkasinat at matulog ng mas higit kaysa sa karaniwan o maging 
masungit o maselan. Ang mga normal na reaksyong ito ay kadalasang tumatagal ng 
ilang mga araw sa pinakamatagal pagkatapos ng imyunisasyon.

Ang ilang mga tao ay nag-aalala na ang bakuna ay maaaring maging sanhi ng ibang 
mga problemang pangkalalusugan, na tulad ng autismo, isang panghabang-buhay na 
diperensya sa pagsulong. Pinag-aralan ng mga mananaliksik at mga siyentipiko ng 
medisina sa buong mundo ang mga impormasyon na nakolekta sa loob ng maraming 
mga taon upang makita kung mayroong koneksyon sa pagitan ng mga bakuna at 
autismo. Ang mga mananaliksik ay walang nakitang anumang ebidensya 
ng koneksyon sa pagitan ng mga bakuna at autismo o anumang ibang 
mga karamdaman.

 

NALALAMAN MO BA?  
Ang mga bakuna ang isa sa pinaka siguradong instrumento 
ng makabagong medisina. Sa Canada, ang mga seryosong 
epekto ay napakabihirang nangyayari — kulang sa isa sa 
bawat isang milyong dosis ng bakuna. Kung nangyari ang 
mga ito — sila ay magagamot kaagad at nang epektibo.Ang 
mga panganib ng mga sakit na maaaring maiwasan sa 
pamamagitan ng bakuna ay mas higit kaysa sa mga 
panganib ng isang seryosong reaksyon sa isang bakuna.

ang iyong sanggol 
ay kinakailangang 
mabigyan ng proteksyon 
nang nasa oras 
Ang tiyempo ng imyunisasyon sa iyong sanggol ay napaka-
halaga dahil ang mga bakuna ay gumagana ng pinakama-
husay kapag sila ya naibigay sa tamang panahon. Ang iyong 
sanggol ay nangangailangang mabigyan ng proteksyon 
habang siya ay napakabata pa para siya ay maprotektahan 
sa mga sakit na maaaring maiwasan sa pamamagitan ng 
bakuna sa panahon na siya ay pinakamatatalaban. 

ano ang tamang panahon para sa  
imyunisasyon sa aking sanggol?
Ang iyong doktor o nars ay magbibigay sa iyo ng isang kopya ng iskedyul 
ng imyunisasyon na magsasabi kung kailan ang tamang edad at tamang 
imyunisasyon para sa iyong sanggol. Ang iba pang paraan para malaman 
ang iskedyul ng imyunisasyon sa iyong sanggol ay ang pagsisiyasat ng 
iskedyul sa www.publichealth.gc.ca/immunization. 

Para lubos na maging protektado, ang iyong sanggol ay bibigyan ng 
proteksyon simula sa edad na 2 buwan, pagkatapos sa ika-4 na buwan, 
ika-6 na buwan, sa pagitan ng 12 buwan at 18 buwan — at tsaka sa pagitan 
ng 4 hanggang 6 na taon. Ang karagdagang imyunisasyon ay ibibigay sa 
mga batang nasa paaralang edad sa pagitan ng ika 4 at 8 baitang.  Ang 
iskedyul na ito ay maaaring mag-iba-iba batay sa lugar na iyong tinitirahan. 

Ang ilan sa mga bakuna ay kinakailangang ibigay nang mahigit sa isang 
beses para magawa ang sistema ng panlaban ng iyong sanggol. Sa ilang 
mga bakuna, ang iyong anak ay mangangailangan ng isang booster sa 
imyunisasyon kapag siya ay mas matanda na, para panatilihing malakas 
ang kanyang kaligtasan sa sakit.

Hindi ba masyadong bata ang aking 
sanggol?
Hindi. Sa panahon ng unang 2 taon ng buhay, ang iyong sanggol ay 
pinaka mas delikado na makakuha ng isa sa 13 mga sakit na maaaring 
maiwasan sa pamamagitan ng bakuna. Ito ay nangangahulugan na  
kung makakuha siya ng sakit na tulad ng pertussis (whooping cough)  
o meningitis, siya ay maaaring maging malala — o maaari pang mamatay. 
Iyon ang dahilan kung bakit ang imyunisasyon ay nagsisimula sa ika- 
2 buwan — upang mabigyan siya ng pinakamalakas na proteksyon sa 
pinakamaagang panahon na maaari. 

Ilang mga bakuna ang maaaring tanggapin ng aking 
sanggol nang walang panganib sa isang beses?
Ipapaalam sa iyo ng iyong doktor o nars kung aling bakuna ang kinakailangan ng 
iyong sanggol sa bawat pagbibisita para mapanatili ang iskedyul. Ipinapakita sa 
pananaliksik na maaaring makayanan ng sistema ng panlaban ng iyong sanggol ang 
mahigit sa isang bakuna nang walang panganib at epektibo.

Paano kung mahuli kami sa iskedyul?
Kung magmintis ka sa isa o mas maraming mga bakuna ng iyong anak,  
magpa-iskedyul ng isang appointment sa opisina ng iyong doktor o sa opisina 
ng pangmadlang kalusugan (CLSC sa Quebec) sa lalong madaling panahon. 
Matutulungan ka nilang alamin kung anong mga bakuna ang mayroon na ang  
iyong anak at kung alin pa ang mga kinakailangan.

 
Narito Ang Paraan Kung Paano Nakakakuha Ang 
Iyong Sanggol Ng Pinakamahusay Na Proteksyon

Pinakamahusay 
na Proteksyon

Mas Mabuting 
Proteksyon

Mas Higit na 
Proteksyon

Ilang 
Proteksyon

NALALAMAN MO BA?  
Kapag siniguro mo na ang lahat ng imyunisasyon ay 
natatanggap ng iyong sanggol nang nasa oras, ang kanyang 
sistema ng panlaban ay natututo mula sa mga bakuna kung 
paano makakakilala at makakalalaban sa sakit upang siya ay 
maprotektahan — sa ngayon at sa panghinaharap. 

ang iyong anak ay 
umaasa sa iyo para sa 
proteksyong ito
Ang imyunisasyon sa iyong anak na nasa oras ay isa sa 
pinakamahalagang tungkulin mo bilang isang magulang. 
Kung ipagpapatuloy mo ang imyunisasyon sa iyong anak 
habang siya ay lumalaki, pinoprotektahan mo siya mula 
sa mga malulubhang mga sakit kahit saan siya magpunta 
— kapag siya ay sampung taon na, dalawampung taon — 
at para sa buong buhay niya.

saan ko pabibigyan ng proteksyon ang 
aking sanggol?
Kapag ipinanganak ang iyong sanggol, sasabihin sa iyo ng iyong doktor, 
nars o kumadrona ang tungkol sa kahalagahan ng imyunisasyon sa iyong 
sanggol, simula sa edad na ika 2 buwan. 

Maaari mong dalhin ang iyong sanggol sa iyong doktor, nars, o opisina ng 
pangmadlang kalusugan (CLSC sa Quebec) o iba pang medikal na klinika 
para sa imyunisasyon. 

Hindi sigurado kung saan pupunta? 
Tingnan ang iyong lokal na direktoyo ng telepono o ang Internet para  
sa iyong pinakamalapit na opisina ng pangmadlang kalusugan  
(CLSC sa Quebec).

Sa unang pagbibisita, ikaw ay bibigyan ng isang kard o libreta na may iskedyul 
ng natitirang imyunisasyon ng iyong sanggol. Sa bawat pagbibisita, mabuting 
ideya na gumawa ng appointment para sa susunod niyang imyunisasyon.

Ito ba ay libre?
Oo. Ang karaniwang imyunisasyon sa kabataan ay libre sa buong Canada.

NALALAMAN MO BA?  
Kapag binigyan mo ng proteksyon ang iyong sanggol, 
isang mabuting ideya na siyasatin kung ang iyong 
imyunisasyon ay nasa oras.

Impormasyon para sa mga bagong 
dating sa Canada 
Bawat bahagi ng Canada ay nagbibigay ng karaniwang imyunisasyon. 
Kung ikaw ay isang bagong dating sa Canada, maaari kang magtanong 
sa isang tagapagbigay ng kalusugan na tingnan kung ang iyong 
imyunisasyon sa iyong anak ay nasa oras. Ayon sa mga rekord na 
mayroon ka, ang doktor o nars ay magrerekomenda ng imyunisasyon 
na kinakailangan ng iyong anak. 

Mahalaga rin para sa iyo na tingnan din at ilagay sa panahon ang 
iyong sariling imyunisasyon.

Paano ko ito masusubaybayan?
Ang buhay nang may sanggol ay napakamatrabaho.

Narito ang 5 mga tip upang makasiguro na ang iyong sanggol ay nakakakuha ng 
tamang imyunisasyon sa tamang oras:

1.  Sa tuwing ang iyong sanggol ay may imyunisasyon, parating magpa-iskedyul ng 
appointment para sa susunod na imyunisasyon — kahit na ilang buwan pa ang layo. 

2.  Sa oras na malaman mo ang petsa ng susunod na appointment para sa 
imyunisasyon ng iyong sanggol, isulat ito sa iyong kalendaryo.

3.  Magtanong sa iyong doktor o nars para sa isang ispesyal na rekord o kard ng 
imyunisasyon para maging mas madaling subaybayan ang lahat ng imyunisasyon 
na mayroon na ang iyong sanggol.

4.  Dalhin ang rekord ng imyunisasyon ng iyong sanggol sa tuwina para mapanatili 
itong nasa oras ng iyong doktor o pangmadlang kalusugan na nars.

5.  Itabi ang kard ng imyunisasyon ng iyong sanggol sa isang siguradong lugar. 
Maaaring kailanganin mo ito sa kalaunan para magparehistro sa isang daycare 
o paaralan, para magbiyahe sa ibang mga bansa o para dalhin sa ospital kung 
sakaling magkaroon ng emerhensya. 

gamitin ang tseklis sa likuran ng gabay na ito 
upang matulungan kang subaybayan ang  
imyunisasyon ng iyong sanggol!

Hinihingi ba ng batas na mabigyan ng  
proteksyon ang aking anak?
Sa ilang mga bahagi ng Canada, ang mga bata ay hinihingian na magkaroon ng lahat 
ng kanilang imyunisasyon sa oras bago magsimulang pumasok sa paaralan. Ang mga 
batas ay nag-iiba-iba sa ibang mga probinsya at mga teritoryo. 

Para malaman ang tungkol sa imyunisasyon sa iyong bahagi ng Canada, tingnan ang 
iyong lokal na direktoryo ng telepono o sa Internet para sa pinakamalapit na opisina 
ng pangmadlang kalusugan (CLSC sa Quebec). 

Kapag binigyan mo ng proteksyon ang iyong anak, pinoprotektahan mo siya mula sa 
mga sakit na maaaring maiwasan sa pamamagitan ng bakuna. Pinoprotektahan mo 
rin ang ibang mga tao sa pagkakaroon ng sakit mula sa parehong mga karamdaman. 
Mas lalong mabigyan ng proteksyon ang mga tao, mas lalo nating maaalis ang mga 
seryosong sakit na ito.

NALALAMAN MO BA?  
Kapag nagbibiyahe sa ibang bansa, ikaw at ang iyong pamilya ay 
maaaring nasa panganib para sa ilang mga sakit na maaaring 
maiwasan sa pamamagitan ng imyunisasyon. Mahalaga na 
kumonsulta sa isang doktor, nars o tagapagbigay ng 
pangangalagang pangkalusugan, o bumisita sa isang klinika ng 
pangkalusugan para sa pagbabiyahe nang anim na buwan man 
lamang bago ka magbiyahe. Ang karagdagang imyunisasyon ay 
maaaring irekomenda depende sa iyong edad, saan mo binabalak 
na magbiyahe at ano ang binabalak mong gawin. Alalahanin na 
ang pag-iwas sa impeksyon sa pamamagitan ng imyunisasyon ay 
isang panghabang-buhay na proseso. Ito ay naaangkop rin sa 
pamilya at mga kaibigan na bumibisita sa iyo mula sa ibang mga 
bansa — ang imyunisasyon ay kinakailangan ring nasa oras!

ang unang imyunisasyon 
ng iyong sanggol—ano 
ang maaasahan 
Ang pag-iiniksyon ay hindi nakakatuwa. Ang iyong sang-
gol ay maaaring makaranas ng bahagyang sakit ngunit ito 
ay lilipas nang mabilis — ilang mga saglit lamang at ito’y 
tapos na! 

Narito ang ilang mga paraan para gawin itong mas madali para sa  
inyong dalawa: 

Bago ka pumunta... 
Alalahaning dalhin ang rekord ng imyunisasyon ng iyong sanggol sa opisina 
ng doktor o sa opisina ng pangmadlang pangkalusugan (CLSC sa Quebec). 

Pagdating mo roon, maaaring ikaw ay tanungin ng ilang mga tanong 
tungkol sa pangkalahatang kalusugan ng iyong sanggol at kung siya ay 
may anumang mga allergy o mga problemang pangkalusugan. 

Paano kung ang anak ko ay may allergy? 
Kung nalalaman mo na ang iyong sanggol ay allergic sa isang bagay 
siguraduhin na sabihin sa iyong doktor o nars bago siya mabigyan ng 
anumang bakuna. 

Sa anumang gamot, parating may maliit na tsansa na magkaroon ng 
masidhing allergic na reaksyon.

Kasama sa mga sintomas ng masidhing allergic na reaksyon ang mga 
problema sa paghinga (humuhuni), pamamaga at pagmamantsa sa balat 
ng katawan (tagulabay) sa paligid ng bibig. Kung makakita ka ng anuman 
sa mga sintomas na ito o kaya ay nababahala tungkol sa kalusugan ng 
iyong anak, dapat mong kausapin ang doktor o nars kaagad.

Mabuti na lang, nalalaman ng iyong doktor o nars kung ano ang dapat 
gawin at kaagad na makakakilos para malabanan ang reaksyon.

Paano kung sinisipon ang aking sanggol? 
Kung may sakit ang iyong anak o may lagnat kapag oras na nang kanyang 
imyunisasyon, makipag-usap sa iyong doktor o nars. Maaari nilang 
tasahan kung ayos lang na magbigay ng imyunisasyon o kung mas 
mabuting maghintay. 

NALALAMAN MO BA?  
Ikaw ay hihingiiang manatili sa opisina ng iyong 
doktor o opisina ng pangmadlang kalusugan (CLSC 
sa Quebec) nang 15 minuto pagkatapos ng 
imyunisasyon ng iyong sanggol para malaman kung 
may allergic na reaksyon.

sa panahon ng imyunisasyon ... 

ano ang dapat kong gawin para matulungan  
ang aking sanggol? 
magrelaks. Maaaring ikaw ay nag-aalala na ang iyong sanggol ay 
makakatanggap ng isa o mas maraming mga iniksyon. Iyon ay normal. Ngunit ang 
sakit sa pag-iiniksyon ay malumanay at natatapos kaagad. Kung ikaw ay magrerelaks 
at mananatiling positibo, ang iyong sanggol ay mas magiging mas masaya rin. 

yakapin. Nakita sa mga pag-aaral na ang mga sanggol na hinahawakan habang 
iniiniksyonan ay mas hindi umiiyak. Kung ikaw ay nagpapasuso, subukang pasusuhin 
ang sanggol bago o habang iniiniksyonan ito para aliwin ito. 

guluhin. Ang iyong maamo, nakagiginhawang boses o haplos ay maaaring 
makatulong na aliwin ang iyong sanggol. 

Pagkatapos nito... 

Paano tutugon ang aking sanggol? 
Ang karamihan ng mga sanggol ay lubos na maayos pagkatapos ng imyunisasyon.

Ang iyong sanggol ay maaaring hindi magkaroon ng reaksyon sa bakuna. O maaaring 
siya ay maging masungit o maligalig o matulog nang mas madalas sa karaniwan. Siya 
ay maaaring magkaroon ng isang pamumula sa balat o isang maliit na pamamaga sa 
lugar na pinag-iniksyonan. 

Ang mga reaksyon na ito ay karaniwan at normal. Kadalasan, ang mga ito ay 
tumatagal lamang ng mga ilang araw sa pinakamatagal. Ikaw ay maaaring magbigay 
ng gamot sa iyong sanggol para makatulong sa sakit at pababain ang kanyang 

lagnat. Makipag-usap sa iyong doktor, nars o parmasyotika tungkol sa kung ano ang 
maaaring ibigay sa kanya.

Paano ko malalaman kung kailan ako tatawag sa 
aking doktor o nars? 
Tumawag sa iyong doktor o sa opisina ng pangmadlang kalusugan (CLSC sa Quebec) 
kung ang iyong sanggol ay may alin man sa mga sumusunod na mga sintomas 
pagkatapos ng imyunisasyon: 

n May lagnat na mahigit sa 40°C o 104°F 

n Pangingisay o mga pagkukumbulsyon — ito ay kadalasang kaugnay  
 sa napakataas na lagnat

n Ay nag-iiiyak o maligalig nang mahigit sa 24 oras 

n May pamamaga sa lugar na pinag-iniksyonan — at ito’y lumalala

n Ay hindi pangkaraniwang nagtututulog o hindi nagkikikibo

Ikaw ang pinaka nakakaalam sa iyong sanggol. Kaya kung ikaw ay nakapuna ng 
anumang hindi normal para sa kanya pagkatapos ng isang imyunisasyon, parating 
mabuting ideya na siyasatin ito sa iyong doktor o sa opisina ng pangmadlang 
kalusugan (CLSC sa Quebec). 

Maligayang bati para sa pagsisiguro na ang iyong sanggol ay 
mayroon nitong mahalagang proteksyon laban sa seryosong 
maiiwasang mga sakit.

saan ako makakahanap 
ng mas higit na 
impormasyon? 
Katulad ng maraming mga magulang, maaaring ikaw 
ay may mga katanungan tungkol sa imyunisasyon. 
Kausapin ang iyong doktor o nars para ikaw ay  
magkaroon ng lahat ng impormasyon na kinakailangan 
mo tungkol sa imyunisasyon ng iyong sanggol. 

Ang mga probinsya at mga teritoryo ay nagbibigay ng 
mga programa ng imyunisasyon sa buong Canada. Upang 
makahanap ng mas higit na impormasyon tungkol sa 
imyunisasyon, tingnan ang iyong lokal na direktoryo ng 
telepono o sa Internet para sa pinakamalapit na opisina  
ng pangmadlang kalusugan (CLSC sa Quebec).

 
 

 
narito ang ilang mga Web site 
na iyong mapapagkatiwalaan sa 
paghahanap ng impormasyon 
tungkol sa imyunisasyon:

 
n   Ahensya ng Pangmadlang Kalusugan ng Canada  

(Public Health Agency of Canada)  
www.publichealth.gc.ca/immunization 

n   Samahan ng Pedyatriko ng Canada  
(Canadian Paediatric Society)  
www.caringforkids.cps.ca

n   Koalisyon ng Canada para sa Kaalaman at Pagtataguyod ng 
Imyunisasyon (Canadian Coalition for Immunization  
Awareness and Promotion)  
www.immunize.ca

 Upang malaman ang pinakabagong impormasyon  
 tungkol sa kung paano malalabanan ang trangkaso  
 (flu), bisitahin ang: www.fightflu.ca

maikling Tseklis para sa 
imyunisasyon ng iyong 
sanggol 
Upang makasiguro na ang iyong sanggol ay makakakuha ng lahat ng 
imyunisasyon sa oras: 

 Gumawa ng appointment. Ang unang imyunisasyon ay  
 nagsisimula sa edad na 2 buwan.

 Dalhin ang rekord ng imyunisasyon ng iyong sanggol.  
 Kakailanganin mong dalhin ang rekord ng imyunisasyon ng iyong  
 sanggol, na makukuha mo sa unang appointment.

 Gumawa ng susunod na appointment. Magtakda ng  
 isang petsa para sa susunod na imyunisasyon ng iyong sanggol  
 bago ka umalis sa opisina ng doktor o opisina ng pangmadlang  
 kalusugan (CLSC sa Quebec).

 Markahan ang susunod na petsa sa iyong  
 kalendaryo. Gawin ito sa oras na makarating sa bahay para  
 hindi mo makalimutan.

 Itago sa siguradong lugar ang rekord ng imyunisasyon  
 ng iyong anak. Ilagay ito sa isang siguradong lugar para makita  
 mo ito kung kailangan mo ito. 

Tandaan, ang imyunisasyon ang  
pinakasiguradong paraan upang  
mapangalagaan ang kalusugan  
ng iyong sanggol. 





mga  Tala 



www.publichealth.gc.ca / immunization




